
Song Text 
 
'S Verwandtschaftsträffe   Text + Musik: Alfredo Sforzini 2026 

 
S erschte Träffe isch im Summer - 1966 gsi 
E paar vo uns - sin - vo Afang a drby 
Die Zämekünft git's - all zwei Johr - das isch so toll 
Und das jetzt scho - syt nünezwanzig Mol 
 
Es kömme alt und jung - an die wunderschöne Plätz 
Mit Kind und Kegel mängmol au - mit de neue Schätz 
Es kömme Cousine, Cousins und - au no Gschwischter 
D Gsellschaft isch durchmischt - und illuschter 
 
Passwang - Klöntal oder les Creux-Des-Biches 
Steckborn, Brünig, Weggis - alli Ort sin "riche" 
Unterwasser, Langenbruck oder Vordemwald 
Kerenzer- Flumser- oder Buechberg - eifach lessig, halt 
 
Sie reise a vo Süd, Nord - Oscht oder Wescht 
Sogar e paar vom Usland sin - unter de Gescht 
Sie fahre mit em Auti - oder nämme d ÖV 
Kömme z Fuess oder radle mitem Velo - hejo das goht au 
 
Refrain: 
 
'S  Verwandschaftsträffe - isch dr Hit 
'S  Verwandschaftsträffe - gfallt de Lüt 
  Gschichte verzelle und sich wieder gseh 
S  Verwandschaftsträffe - isch sowyt 
Am  Verwandschaftsträffe - mache alli mit 
 'S isch eifach schön, was will me no meh 
 


